
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4276 01-07-2024 - ൽ മറുപടിയ്ക്

കഴക്കൂട്ടം സബ്ട്രഷറിയിൽ നിന്ന് പണം അപഹരിച്ച സംഭവം

ചോദ്യം ഉത്തരം

ശ്രീ. പി. സി. വിഷ്ണുനാഥ്,
ശ്രീ. അൻവർ സാദത്ത് ,
ശ്രീമതി കെ. കെ. രമ,

ശ്രീ. ഐ. സി. ബാലകൃഷ്ണൻ

ശ്രീ കെ എൻ ബാലഗോപാല്‍
(ധനകാര്യ വകുപ്പ് മന്ത്രി)

(എ)

കഴക്കൂട്ടം സബ്ട്രഷറിയിലെ ജീവനക്കാർ വ്യാജ
ചെക്കുണ്ടാക്കി മരണപ്പെട്ടവരുടെ അക്കൗണ്ടിൽ
നിന്നും പണം അപഹരിച്ചു എന്നത് ഗൗരവത്തോടെ

കാണുന്നുണ്ടോ; വിശദമാക്കുമോ;

(എ) കഴക്കൂട്ടം സബ് ട്രഷറിയിലെ ജീവനക്കാര്‍ വ്യാജ
ചെക്കുണ്ടാക്കി മരണപ്പെട്ടവരുടെ അക്കൗണ്ടില്‍ നിന്നും
പണം അപഹരിച്ച സംഭവത്തെ ഗൗരവമായിത്തന്നെ

കാണുന്നു. കഴക്കൂട്ടം സബ് ട്രഷറിയിലെ നിലവിലുളള
നാല് PTSB അക്കൗണ്ടുകളിലേയ്ക്ക് വ്യാജ ചെക്ക്
ബുക്കുകൾ ഇഷ്യൂ ചെയ്ത് ആയതിലെ ചെക്ക് ലീഫുകൾ
ദുരുപയോഗം ചെയ്ത് 2024 ഏപ്രിൽ മുതൽ ജൂൺ
വരെയുള്ള കാലയളവിൽ 15,10,000/- രൂപ
അപഹരിക്കുകയുണ്ടായി. ടി വിഷയവുമായി
ബന്ധപ്പെട്ട് കഴക്കൂട്ടം സബ് ട്രഷറിയിലെ ജൂനിയർ
സൂപ്രണ്ട് ശ്രീമതി.എൻ.എസ്.ശാലി, സീനിയർ
അക്കൗണ്ടന്റ് ശ്രീ.ബി.ഗിരീഷ് കുമാർ, ജൂനിയർ
അക്കൗണ്ടന്റുമാരായ ശ്രീ.എൻ.ഷാജഹാൻ,
ശ്രീ.എസ്.വിജയരാജ്, ട്രഷറർ ശ്രീ.എം.മുജീബ്,
തിരുവനന്തപുരം ജില്ലാ ട്രഷറിയിലെ ജൂനിയർ സൂപ്രണ്ട്
ശ്രീമതി എസ്.എസ്.സുജ (കഴക്കൂട്ടം സബ്
ട്രഷറിയിലെ മുൻ ജൂനിയർ സൂപ്രണ്ട്) എന്നീ 6
ജീവനക്കാരെ അന്വേഷണ വിധേയമായി സർവ്വീസിൽ
നിന്ന് സസ്പെൻഡ് ചെയ്യുകയുണ്ടായി. ഇത്
സംബന്ധിച്ച് കഴക്കൂട്ടം പോലീസ് സ്റ്റേഷനിൽ രണ്ട്
FIR-കൾ രജിസ്റ്റർ ചെയ്തിട്ടുണ്ട്. ടി കേസിൽ ജൂനിയർ
അക്കൗണ്ടന്റ് ശ്രീ.എസ്.വിജയരാജിനെ പോലീസ്
അറസ്റ്റ് ചെയ്യുകയും ടിയാൻ റിമാന്റിൽ
തുടരുകയുമാണ്. പോലീസ് / വകുപ്പുതല നടപടികൾ
ഊർജ്ജിതമായി മുന്നോട്ടുപോകുന്നു.

(ബി) സമാനമായ തട്ടിപ്പ് മറ്റു സബ്ട്രഷറികളിലും
നടക്കാനുള്ള സാധ്യത മുൻനിർത്തി സമഗ്രമായ
അന്വേഷണം നടത്തി കുറ്റക്കാർക്കെതിരെ കർശന
നടപടികൾ സ്വീകരിക്കുമോയെന്ന് വ്യക്തമാക്കുമോ;

(ബി) ഇത്തരത്തിലുളള ക്രമക്കേടുകള്‍
ആവര്‍ത്തിക്കാതിരിക്കുന്നതിലേക്കായി ട്രഷറി സോഫ്റ്റ്
വെയറിലും ട്രഷറി ഇടപാടുകളുടെ നടപടിക്രമങ്ങളിലും
കാതലായ മാറ്റം ഇതിനോടകം തന്നെ
വരുത്തിയിട്ടുണ്ട്. അതോടൊപ്പം ട്രഷറി ഇടപാടുകളുടെ
സുരക്ഷിതത്വത്തിനും സുതാര്യതയ്ക്കുമായി കൂടുതല്‍

സുരക്ഷാ ക്രമീകരണങ്ങള്‍ നടപ്പില്‍ വരുത്തുവാന്‍
തീരുമാനിക്കുകയും ആയത് സം ബന്ധിച്ചുളള

നടപടികള്‍ ത്വരിതഗതിയിലുമാണ്.

(സി)
ട്രഷറി സംവിധാനത്തിലെ പഴുതുകൾ അടയ്ക്കാനുള്ള
അടിയന്തര നടപടികൾ സ്വീകരിക്കാൻ
തയ്യാറാകുമോ; വിശദമാക്കുമോ?

(സി) ട്രഷറിയില്‍ ഇത്തരത്തിലുളള തട്ടിപ്പുകള്‍
ആവര്‍ത്തിക്കാതിരിക്കുന്നതിനായി സ്വീകരിച്ച
നടപടികളുടെ വിശദാംശങ്ങള്‍ അനുബന്ധമായി

ചേര്‍ത്തിരിക്കുന്നു

സെക്ഷൻ ഓഫീസർ

